IKAS  d
UNITATEA

Herrialdea

AUSTRIA

janaria eta historia

Janariaren bilakaera historian, Elikaduraren aurrerapausoak, Elikagaien inpor-
Landutako edukiak tazioa/esportazioa, Elikadura-ohituren ondoriozko gaixotasunak (obesitatea),
Gosea munduan eta horren zergatia.

Gomendatutako adina 12-14 urte

lkasgaiak Geografia eta Historia, Balore etikoak.
Metodologiak Talde-lana, Eztabaida, Jolasa.
Sidwind elkartea (Euskal Fondoak egokitua)

Oinarrizko gaitasunak 1,2,4,5/AE, F

+ Europako biztanleak historiako aro desberdinetan zehar nola elikatu
diren ikastea.

+ Gizakien elikaduran aurrerapausoak emateko zer baldintza eman behar
lkasketa-helburuak diren ulertzea.

+ Elikadura-aurrerapauso horiek (munduko) gizartean eragiten dituzten
ondorioez hausnartzea.

- Pentsamendu kritikoa lantzen hastea

IKAS-UNITATEAREN GARAPENA

GEOGRAFIA ETA HISTORIA

7

Ikasgela taldeetan banatuko dugu. Talde bakoitzak honako argazki-sorta
hau eta argazki horiekin lotutako aroen deskribapenak jasoko ditu. lkas-
leen egitekoa aroak kronologiaren arabera ordenatzea eta janariak da-
gozkien aroekin lotzea izango da. Horretarako, ikasleek historiako liburua
balia dezakete.

Gizakiak jada sedentarioak dira, landare erabilgarriak
landatzen dituzte, hala nola ezkandia eta espelta, eta
etxeko abereak dituzte; esaterako, txerriak eta ahun-
tzak. Hala ere, ehizara joaten dira, lehentasuna ema-
nez altzeei eta zaldi basatiei. Sua ezagutzen dute eta
duten haragia eta barazkiak kozinatzen eta erretzen
dituzte. Dena den, gizakiaren elikadurak nagusiki be-
getarianoa izaten jarraitzen du, oreekin eta zopekin.

Kozinatuta, janaria errazago digeritzen da. Orduz
geroztik, giza hortzeria txikiagoa da, eta hizkuntza-
ren garapenak ere hori bizkortu egingo du.

Europa epeldu egin da. Horren ondorioz, uzta mar-
dulagoa da eta soroak luzaroago landu daitezke.
Baina biztanleria ere izugarri hazten ari da. Hala
ere, goseteek eta izurriek biztanleria jaistea eragin
dute. Abeltzaintzarako eta zerealen laborantzarako
lursail gehiago daude eskuragarri. Haragi-kontsu-
moa asko hazi da, haragiaren ekoizpenean gora-
behera gutxiago daudelako eguraldiaren mendeko
zerealen laborantzan baino. Batez beste, pertsona
bakoitzak 100 kg haragi jaten ditu urtean. Ogia, al-
diz, dirudunek besterik ez dute. Jende txiroagoak
orea jaten du oraindik. Biztanleriaren % 80 orain-
dik landa-eremuan bizi da eta nekazaritzan jardu-
ten du. Landa-eremuko bizitzaren ezaugarria da la-
rrialdi luzeak eta oparotasun-aldi laburrak igarotzea
(udan eta udazken hasieran). Zopak, barazkiak eta
haragia dira elikagai nagusiak.

Kolonek Amerika aurkitu du eta europarrek hegoal-
de globala kolonizatu dute. Hori eskuragarri dauden
elikagaietan ere nabaritzen da: kafea eta kakaoa
gizarte-maila elitistetara iristen dira. Baina patata
ere Europara iritsi da nabigazioaren bidez, eta az-
kar bilakatu da oinarrizko elikagai, landatzeko zail-
tasun gutxi duelako. Zerealak eskuragarri bilakatu
dira berriro, eta haragia noizbehinka jateko aparte-
ko elikagai. Gizarte-maila pobreenetako jendearen
elikagai bakarrak, neurri batean, patatak dira. Mo-
dako gozagarri berri batek konkistatu du Europa:
Azukreak!

Industrializazioaren hastapenak makinak eta fabri-
kak ekarri ditu. Biztanleria hazi egin da, eta Euro-
pan ekonomia- eta gizarte-aurrerapenak gertatu
dira. Jendearen lana aldatzen ari da: Hirian, astean
6 egunez eta egunean 12 orduz lan egiten da ko-
toi-industrian. Jendea alokairuko etxeetan bizi da,
baratzerik gabe, eta batzuetan sukalderik gabe.

Lehen aldiz, jendea bere soldataren mende dago
elikagaiak erosteko.

Industrializazio hasiberriak jende gehienari asebe-
tetzea segurtatzen dio azkenean. Baina Europa ba-
rruan desberdintasun handiak daude: pobreenek
patatak gurinarekin jaten dituzte, eta aberatsenek
haragia, gazta, esnea eta barazkiak erosten dituzte.

Industria-produktuak ere plateretara iritsi dira! Eli-
kagaiak makina bidez hobetu dira eta eskala han-
dian ekoizten dira. Orain elikaduraz arduratzen den
zientzia bat ere badago. Hori dela eta, lehen aldiz
jendearen elikadura estandarizatu egin da. Neka-
zaritzan ere iraultza gertatu da: masa-abeltzain-
tzak eta zerealen uzta hobeek Europako gosea-
ren amaiera ekarri dute. Gainera, orain elikagaiak
kontserbatu egin daitezke. Une horretatik aurrera,
haragia eta barazkiak guztiontzat eskuragarri dira.
Emakumeak ere lanera joaten direnez, ia inork ez
du etxean jaten. Jende gehienak fabrikako jantokian
edo bestelako jatetxe handietan jaten du. Garai ho-
netan publizitatea jaio da. Maggi izeneko produktu
batek hain publizitate bortitza egiten du, jende guz-
tiak erosten du eta arrakasta itzela lortu du.

Publizitateak eta AEBekin nazioarteko merkataritza
indartzeak merkatuan produktu berri asko sartzea
ekarri dute. Hozkailua, plater prestatuak eta etxe-
tresna elektrikoak ere etxe guztietan aurki daitezke.
Gehiegi jateko aldia (Fresswelle) hasi da, eskalo-
pearekin, pizza izoztuekin eta zapore-indartzailee-
kin. Supermerkatuak sortu dira, eta zutik jatea ere
bai. Imbissean mokadua jatearen jatorria patruilan
aritzen ziren okupazio-tropetan dago, zerbait az-
kar jan nahi izaten baitzuten, esertzeko astirik izan
gabe. Joera hori Europa osora zabaldu da.

Globalizazioaren eraginez, jendeak munduan dituen
jateko ohiturak berdinduz doaz. Horrez gain, gure eli-
kagaietatik aldentzen ari gara erabat, esaterako, ha-
rakintza-prozesua ez delako begi onez ikusten.

Gaur egun, hainbat jateko joera daude Europan.
Alde batetik, janari lasterraren industria dago, hala
nola McDonalds, Subway eta Kentucky Fried Chic-
ken jatetxeak. Beste alde batetik, bioelikagaiek
boom itzela izan dute. Horiez gain, funtzio jakinak
dituzten elikagaiak ere badaude, elikagai funtzional
deritzenak. Horien artean daude light produktuak,
bai eta bakterio aberastuak dituzten jogurtak ere,
osasungarritzat jotzen direnak. Elikaduraren histo-
rian lehen aldiz, pertsonek gosearen aldeko hau-
tua egiten dute, argaltzeko.

Ariketa guztion artean ebatziko dugu, neolitikotik gaur egun arteko janari guztiak sistematikoki errepasatuz eta aipatuz.

llarren, dilisten eta askotariko belarren zopa
NEOLITIKOA
Zereal-purea ezkandia eta espeltarekin

Barazki-zopa basoko belarrekin
ERDI AROA
Askotariko haragia

Zekalezko zereal-purea
ARO MODERNOA
Ogia eta haragi-puska txiki bat

Patatak gatzarekin

1789 — 1850
Zekale-ogia gurinarekin
Hestebete-kontserbak
1850 — 1914
Maggi saltsa bizigarria
Eskalopea patata frijituekin
1945 — 1970

Pizza izoztua

Askotariko bioelikagaiak eta elikagai funtzionalak
1970 - GAUR EGUN
Janari lasterra

@ HAZIEN AUKERAKETA ETA ERREGISTROA

Ikasleei gogoetarako galdera hauek luzatuko dizkiegu:

é » Zer iruditu zaizue zaila eta zer erraza?

e Zerk harritu zaituzte?

» Zer ez da argi geratu?

 Zer jaki atsegin duzue bereziki?
Eta zein ez?
Zergatik?

B -Y- (o Y- Wi (13 ELIKADURAREN AURRERAPAUSUAK

@ HISTORIAKO ARO DESBERDINETAKO BERRIKUNTZAK/BALDINTZAK

Elikaduran aurrerapausoak egotea ahalbidetu duten berrikuntza eta baldintzak ezagutzeko ikasleak taldeetan ba-
natu eta honako txartel-sorta banatuko diegu. lkasleen egitekoa 1.saioan aipatutako aroen aurretik eman ziren berri-
kuntzak/baldintzak, —elikaduran aldaketak eragin zituztenak— sailkatzea izango da.

Sua Abereak edukitzea

Landare erabilgarrien
laborantza

Kontinente berriak
aurkitzea

Landare eta espezia
berrien inportazioa

Nabigazioa
Ongarri kimikoa
Kontserbazioa
Trena

Klima epeltzea

Amaitzeko, ikasle guztiekin gertakizunak banan-banan eztabaidatuko ditugu. Aro bakoitzean izandako gertakizunak,
edota historikoki garrantzitsuak izan direnak, errepikatu egin daitezke.

Pertsonek sua menderatzeak bizitza eraginkorki al-
datzea ekarri zuen. lkertzaile batzuen iritziz, aurki-
kuntza horrekin animalien eta gizakien arteko muga
gurutzatu zen. Gizakiek sua nola bereganatu zuten
ezin da ongi zehaztu. Hala ere, abiapuntu gisa har-
tzen da gizakiek duela milioi bat urtetik jada sua era-
biltzen zutela.

Erdialdeko Europan, nekazaritzaren hastapenek
pertsonen bizitzetan eta ekonomia-moduan alda-
keta erabakigarria izan zuten: sedentario bilakatu
ziren. Nekazaritza-kultura eta bazka-abeltzaintza
iritsi ziren Ekialde Hurbiletik, han askoz lehenagotik
landatzen baitziren basoko zereal-barietateak. K.a.
5000-6000 urte inguruan hasi ziren han basoko ze-
real hautatuak landatzen, finkatuta zeuden lekuetatik
gertu. Landaketa hiru bat milurtekotan hedatu zen
mendebalderantz, eta K.a. 4500. urte inguruan iritsi
zen Erdialdeko Europara.

Erdi Aroan, denboraldi bero bat izan omen zen. 1000.
urtetik 1300. urtera, batez besteko tenperaturak 1-2°C
igo ziren. Aldi berean, biztanleria bizkor hazi zen, eta
baliteke horrek tenperatura-igoerarekin zerikusia iza-
tea. Nekazaritza hedatu ahal izan zen eta laborantza
-lurrak iparralderantz zabaldu ziren.

Lehen itsasontzi nabigagarriak duela 40.000 urte in-
gurukoak direla jotzen da, hori baitzen pertsonek ga-
rai hartan Ozeano Barea igarotzeko zuten modu ba-
karra, Filipinak, Japonia, Mikronesia, Melanesia eta
Polinesia kolonizatzeko. Nabigazioa, nagusiki, mer-
kataritzako edo gerra-helburuetarako erabiltzen zen.
Kristobal Kolonek XV. mendearen amaieran Ame-
rikara eginiko bidaien ondoren, Europako indarrek
inperio kolonialak eratu zituzten itsasoz bestaldean:
lehenik Espainiak eta Portugalek, eta geroxeago Her-
behereek, Erresuma Batuak eta Frantziak ere bai.

Kolonizazioaren arrazoietako bat, besteak beste,
landare eta fruitu exotikoen, ehunen eta espezieen
esportazioa zen. Modu horretan iritsi ziren patata,
tomatea, tabakoa eta kakaoa Hego Amerikatik; arro-
za, piperbeltza eta kotoia Asiatik; eta bananak eta
baliabide mineralak Afrikatik. Hegoalde globaleko
laborantza-lurretan monolaboreak lantzen ziren, es-
klaboen bitartez. Azkenik, ondasunak Europara ga-
rraiatzen zituzten itsasontzian.

Lehen lurrun-makina Thomas Newcomen-ek garatu
zuen 1712an, Ingalaterran. Helburua meategietatik

ura ateratzea zen. 1765ean, James Watt-ek lurrun
-makina hobetu zuen. Makina-arloko beste aurkikun-
tza garrantzitsu bat iruteko makina izan zen, Spin-
ning Jenny deitua, 1764an Hargreaves-ek asmatua.

1841ean, Justus von Liebig alemanak nitrogenoak,
fosfatoak eta potasioak hazkuntza estimulatzeko zu-
ten eragina identifikatu zuen, eta ongarri kimikoa as-
matu zuen. Hala, agrokimikaren sortzaile bihurtu zen.

1810ean, Peter Durand ingelesak lehen kontserba
-poto hermetikoa garatu zuen, gaur egun arte alda-
keta gutxi izan dituena. Poto horrek garrantzi bere-
zia izan zuen gerrako tropen elikaduran.Gaur egun
ere, elikagai-kontserba aukera zabala aurki daiteke
supermerkatuetan. Elikagaiak fresko daudela pro-
zesatzen eta ontziratzen badira, kontserba-potoek
aromei eta bitaminen zati bati eusten diete hainbat
urtez. Hala ere, ez dira bost urteko iraunkortasun mi-
nimora iristen, bitamina gehienak hiru urtetan ahul-
tzen baitira.

Lehen trena 1821ean joan zen Stocktonetik Darlingto-
nera, Ingalaterrako errailetan barrena. Trenaren ideia
0s0 ezagun bilakatu zen denbora gutxian, eta laster
esportatu zen AEBetara. Han, trenaren bidez mende-
baldeko lurretarantz hedatzeko aukera zegoen.

1886an, Carl Benz alemanak barne-errekuntzako
motordun lehen autoa asmatu zuen. 1900etik aurre-
ra, motordun autoak lor-aberez edota zaldiz tiratuta-
ko gurdiak ordezkatuz joan ziren. 1950etik aurrera,
Mendebaldeko Europan masa-motorizazio deritzo-
naren aroa hasi zen.

Nutrizioa zientzia beregain bilakatu zen arte, kimi-
kariak aritzen ziren arlo horretan. Gure janariaren
konposizio kimikoa aztertzen zuten. XIX. mendetik
ezagutzen dugu gure elikagaien oinarrizko osaera:
proteinak, koipeak eta karbohidratoak. Hala ere, or-
duan elikaduraren kalitatea hartutako kaloria-kopu-
ruaren arabera neurtzen zen. Gerora, beste adie-
razle garrantzitsu batzuk aurkitu ziren, hala nola
bitaminak eta oligoelementuak.

Carl von Lindek 1876an garatutako Linde sistemak
lehen hozkailua garatzea ahalbidetu zuen. Izotz ar-
tifizialak ospe handia lortu zuen garagardotegietan
(egin zuen negu epelari esker ere bai). Aurrerapena
egina zegoen.

Uzta hobetzeko baliabide kimiko gehiago erabiltzea
da, dela lurzoruan, dela abereetan. Alde batetik,
substantziak gehitzen dira, hala nola lurzorua elika-

*Hurrengo orrialdean jarraitzen du.

*Aurreko orrialdetik dator.

garriago bihurtzeko; bestetik, pestizidak eta herbizi-
dak erabiltzen dira, intsektu eta onddo jakin batzuk
landare erabilgarrietatik aldenduta mantentzeko.

ten elikagaiak dira. Hala ere, osasunean dituzten
aparteko eraginak ez dira zientifikoki nahikoa fro-
gatu. Horien adibide dira, esaterako, jogurt probioti-
koak, A, C eta E bitaminekin osatutako fruta-zukuak

Janari lasterra efizientziaren asmakizun bat da. eta Omega 3 gantz-azidodun eta iododun ogia.

Jendeak lan asko egiten du eta denbora gutxi iza-
ten du etxean otorduak prestatzeko. Janari lasterre-
ko jatetxeak, janari azkarra, beroa eta eskuragarria
eskaintzen dutenak, laster egin dira ezagun. Jana-
ri lasterreko jatetxe-kate handiena McDonalds da.
Talde estatubatuarra 1940an sortu zen, eta Aus-
triako lehen filiala 1977an ireki zen Vienako Sch-
warzenberg plazan. McDonaldsek 34.000 jatetxetik
gora ditu 118 herrialdetan.

Naturarekiko arduratsua den laborantza mota bat
da, ondoren egiten den elikagaien tratamendua
jakintza ekologikoetan oinarrituz eta ingurumen
-zaintzaren arloan gauzatzen duena. Era berean,
landareak babesteko agente artifizialak, ongarri mi-
neralak eta ingeniaritza genetikoa erabiltzea uka-
tzen dute nekazariek. 2013an, nekazaritza-erabi-
lerako lurren % 1 soilik kudeatu zen ekologikoki.
Azalerari dagokionez, nekazaritza ekologikoaren
ehuneko altuenak Austrian (% 19,5) eta Liechtens-

Elikagai fi ionalak i gehi ieki -
ikagai funtzionalak osagai gehigarriekin aberastu teinen (% 31) daude.

ta dauden eta osasunean ondorio positiboak dituz-

0
Y IKASLE HELDUAGOENTZAKO
ALDAERA

A3 neurriko paper batean edo digi-
talki, ekintzen infografia bat osatu
dezakete.

Elikadura-aurrerapausoak eragin dituzten gertakizunen adibide eredugarri
bat patata izan daiteke, landare berrien nabigazioaren/inportazioaren erakus-
lea baita. Ikasleek binaka ipini eta patatei buruzko lan-orri hau banatuko die-
gu. Ikasleek testua irakurri beharko dute eta, gero, binaka, zalantzak argitu.

Lehen patatak, jatorriz kakahueteen neurria eta sus-
trai pozoitsuak zituztenak, Inkek landatzeko baliatu
eta jangarri egin zituzten, K.a. 10000. urtean Ande
mendietan (Hego Amerikan).

XVI. mendean, Espainiako indar kolonialek Hego
Amerikatik Europara itsasoz ekarri zuten patata.
XVIIl. mende hasierara arte, patatak landare pozoi-
tsutzat jo zituzten. Frantzian, landare horien laboran-
tza debekatu ere egin zen.

1746an, Frederiko Il. Prusiakoak, jada patataren era-
bilgarritasunaren jakitun zenak, lehen patata-eskaki-
zuna egin zuen, gertatzen ari zen gosete jarraituari
aurre egiteko. Hauxe zen lema: “Toki bat libre baldin
badago, patata landatzeko erabiliko da (...)”

Milaka patata-barietate daude, eta besteak beste,
koloreagatik, tamainagatik eta zaporeagatik desber-
dintzen dira. Azken 100 urteetan, barietateak % 90
baino gehiago murriztu dira. Horren arrazoi nagusia
supermerkatuak dira, guztira masa-laborantzan era-
biltzen diren 15-20 barietate besterik ez baitituzte
saltzen. Barietate berrien xedeak forma polita, azal
gogorra eta izurriei aurre egiteko erresistentzia iza-
tea dira.

Patatak ekaina hasieratik udazkenera bitartean lan-
datu daitezke, barietatearen arabera. Garatzeko, lur-
zoruak gutxienez 8°C-tan egon behar du eta belar
txarrik ez du izan behar. Orduan, patata-landareak
lurzoruan 15 cm-ko sakoneran landatzen dira.

Urtean 330 milioi tona patata jasotzen dira. Ekoizle
nagusiak Txina eta India dira. Pataten % 60 elikagai
gisa erosten da. Gainerako % 40a papera, kartoia,
itsasgarriak, bioplastikoa edo bioerregaiak egiteko
erabiltzen da.

Austrian, pertsona bakoitzak urtean 60-70 kg patata
jaten ditu. Kopuru horren ia erdia industrialki trata-
tutako produktuetan jaten da; esaterako, txip-pata-
tak, patata frijituak eta bestelako produktu izoztuak.
Patata-zale handienak errusiarrak dira, urteko batez
besteko 250 kg-ko kontsumoarekin. Horien atzetik
Ukrainia dago, urtean 200 kg-ko kontsumoarekin.

Patatak gariak dituen proteinen bikoitza du. Urte
osoa iraun dezake, eta almidoi, bitamina, mineral eta
landare-zuntz asko du. Tuberkuluak nahiko azkar
garatzen dira urtaldi batean zehar, eta landatzeko
errazak eta merkeak dira. Horrez gain, luzerako
asebetetzen dute.

GEOGRAFIA ETA HISTORIA, BALORE ETIKOAK

z

Gaiari hasiera emateko, 1.1.saioko “Gaur egun” txarteleko azken esaldia
irakurriko dugu. Horri lotuta, goseari aurre egiteko moduetan munduan des-

berdintasun handiak daudela azaldu dezakegu.

z

Ikasgela hainbat taldetan banatu eta 1, 2 eta 3 zenbakiak arbelean idatziko
ditugu, elkarren artean nahikoa distantzia utziz. Ondorengo galderak ba-
nan-banan irakurri eta bakoitzaren erantzun posibleak eskainiko dizkiegu
ikasleei. Talde bakoitzak erantzun egokia zein den eztabaidatu beharko du
eta taldekideetako bat adostu duten erantzunaren zenbakiaren azpian jarri

beharko da arbelean.

Erantzuna eman aurretik, ikasleekin talde osoan galderaren edukiari buruz L

hausnartzea gomendatzen da.

1) Bereziki eremu o0so populatuetan agertzen diren
eta erraz kutsatzen diren gaixotasunak, hala
nola gripea.

2) Bizimodu aberatsaren eraginez herrialde
jakin batzuetan ohikoak diren gaixotasunak;
esaterako, txantxarra, bihotzeko gaixotasunak,
pisu-gehiegitasuna edo -gutxiegitasuna,
biriketako minbizia edo nahasmendu psikikoak.

3) Toki jakin batzuetan bizitzeagatik agertzen diren
gaixotasunak, azpiegitura batzuk falta izaten
direlako, hala nola ura kutsatuta dagoelako.

Erantzuna: 2)

Termino orokor horrek iparralde globaleko herrial-
deetan hegoalde globalekoetan baino askoz ohi-
koagoak diren gaixotasunak hartzen ditu bere bar-
nean. Oraindik aztertzen diharduten arren, uste da
ditugun bizi-baldintzek, hau da, elikagaiak etenga-
be eskuratzeko aukerak eta elikagaien prozesatze
industrialak, industriaurreko garaietan ia existitzen
ez ziren zenbait gaixotasun eragiten dituztela.

1) 600 milioi pertsonek

2) 1 miliar pertsonek

3) 1,4 miliar pertsonek

Erantzuna: 1)

Gehiegizko pisua deritzo 25etik gorako gorputz-ma-
saren indizea (GMI) izateari, eta obesitatea 30etik
gorako GMla izateari. 2013an, 671 milioi pertsonek
zuten obesitatea. Zenbat eta pisu gehiago izan, gai-
xotasun batzuk izateko arriskua gehitu egiten da;
adibidez, diabetesa, minbizia eta gaixotasun kar-
diobaskularrak.

(Oharra: Erantzun bat baino gehiago dira posible)

1) Jendeak gero eta denbora gutxiago izatea
jateko, eta beraz, produktu prestatu koipetsuak
jatea.

2) Jendeak gehiegi jatea, beti janaria eskuragarri
duelako.

3) Gaur egun, jendeak ia 250 metro baino gehiago
ez egitea oinez, eta pisua hartzea.

*Hurrengo orrialdean jarraitzen du.

*Aurreko orrialdetik dator.

Erantzuna: 1) eta 3)

Produktu prestatuak sarritan iruzurrak izaten dira:
kaloria, gatz, azukre eta koipe asko dutelako, baina
oro har beste substantzia nutritibo gutxi dutelako.
Horren ondorioetako bat elikaduran hutsuneak iza-
tea da, behar beste kaloria hartuta ere. Elikadura
desegokiaz eta jarduera fisiko urriaz gain, aurre
-joera genetikoa, estresa, lo-gutxiegitasuna eta bo-
tika jakin batzuk hartzea dira gehiegizko pisuaren
eta obesitatearen kausetako batzuk.

2013an, zenbat jendek pairatu zuen
gose kronikoa?

1) 500 milioi pertsonek
2) 795 milioi pertsonek
3) 1 miliar pertsonek

Erantzuna: 2)

Lurrean 7 miliar pertsona baino gehiago bizi gara.
Hortaz, munduan bederatzi pertsonatik bat gaue-
ro goseak joaten da lotara. Gosea munduko osa-
sun-arriskurik handiena da. Urtean jende gehiago
hiltzen da gosez, hiesarekin, malariarekin eta tuber-
kulosiarekin baino.

Zein dira munduko gosearen
zergatiak?
(Oharra: Erantzun bat baino gehiago dira posible)

1) 7 miliar pertsonentzat adina janari ezin ekoiztea.
2) Burtsan elikagaiekin salerostea.

3) Garapen-bidean dauden herrialdeetako
lursailak ondoren beste herrialde batzuetara
esportatzeko elikagaiak landatzeko erabiltzea.

Erantzuna: 2) eta 3)

Munduko herrialde txiroenetan, elikagaien batez
besteko gastua diru-sarreren % 60 eta % 80 arte-
koa da. Herrialde industrial gehienetan, diru-sarre-
ren % 10etik % 20ra bitartekoa izaten da. Garapen
-bidean dauden herrialdeei bereziki eragiten diete
burtsetako prezioen gorabeherek. Burtsetako sale-
rosketa geldituko balitz eta jendeak lursailak behar
pertsonaletarako erabiltzeko aukera izango balu,
gosea ez litzateke hain arazo larria izango. Horren-
bestez, gosea konpondu daitekeen munduko arazo
handiena da.

Non bizi da goseak dagoen
jende gehien?

1) Afrikan

2) Asian eta Pazifiko inguruan

3) Hego Amerikan

Erantzuna: 1)

Gosea sufritzen duen jende gehiena (% 98) gara-
pen-bidean dauden herrialdeetan bizi da: 511 milioi
Asian eta Pazifikoko eremuan, eta 232 milioi Afri-
kan. Biztanle guztietatik gosea sufritzen dutenen
ehuneko altuena, ordea, Afrikan dago: % 20 da.

Zer zerikusi du gure elikadurak
hegoalde globaleko gosearekin?

1) Garapen-bidean dauden herrialdeetan ekoizten
diren elikagaiak jatea eta edatea atsegin
dugu, hala nola bananak, arroza, kakaoa eta
laranja-zukua.

2) Ez du zerikusirik. Hemen jaten dugunak ez die
eragiten garapen-bidean dauden herrialdeetako
biztanleei.

3) Gure janari guztia jaten ez dugunean,
soberakinak bidal ditzakegu, hegoalde
globaleko jendeak jateko gehiago izan dezan.

Erantzuna: 1)

Elikagaiak maneiatzeko dugun modu xahutzailea
dela eta, beti gehiago ekoitzi beharra dago. Lursail
gehiago erabiltzen dira gure elikagaien eta baz-
karen laborantzarako. Hala, hegoalde globaleko
nekazariek jada ezin dituzte lursail horiek beren
beharrak asetzeko erabili. Elikagai biologikoak eta
bidezko merkataritzakoak erosteak ere hegoalde
globaleko nekazariei babesa ematen die. Horren
bidez, gehiago irabaziko lukete, soroetan lan egin
beharra duten haurrek —familiei laguntzeko— esko-
lara joateko aukera izango lukete eta lurra iraunkor-
tasunez landuko litzateke.

Bestalde, janariaren zati bat utzi eta hegoalde glo-
balera bidaltzeak ez du laguntzen; alde batetik, eli-
kagaiak txartu egingo liratekeelako helmugako he-
rrialdera iritsi orduko, eta bestetik, herrialde horiek
atzerriko produktuen mendekotasuna garatuko lu-
ketelako. Auto-ekoizpena iraunkorragoa da.

BANAN-BANAKAKO EBALUAZIOAK

» Saio guztiak: Talde-lanetan eta eztabaidetan erakutsitako jarrera.

TALDEKAKO EBALUAZIOAK

* Bigarren saioa: Infografiak eta horien aurkezpenak.

